
Natya Shastra Chapter 28

நாட்யஶாஸ்த்ரம் அத்⁴யாய: 28 ஜாதிவிகல்ப

॥ஶ்ரீரஸ்து ॥
ப⁴ரதமுநிப்ரணீதம் நாட்யஶாஸ்த்ரம்
அத²அஷ்டாவிம்ஶோऽத்⁴யாய: ।
ஆதோத்³யவிதி⁴மிதா³நீம் வக்ஷ்யாம: ।
ததம் சைவாவநத்³த⁴ம் ச க⁴நம் ஸுஷிரமேவ ச ।
சதுர்வித⁴ம் து விஜ்ஞேயமாதோத்³யம் லக்ஷணாந்விதம் ॥ 1॥
ததம் தந்த்ரீக்ரு’தம் ஜ்ஞேயமவநத்³த⁴ம் து பௌஷ்கரம் ।
க⁴நம் தாலஸ்து விஜ்ஞேய:ஸுஷிரோ வம்ஶ உச்யதே ॥ 2॥
ப்ரயோக³ஸ்த்ரிவிதோ⁴ ஹ்யேஷாம் விஜ்ஞேயோ நாடகாஶ்ரய: ।
ததம் சைவாவநத்³த⁴ம் ச ததா² நாட்யக்ரு’தோऽபர:॥ 3॥
தத:குதபவிந்யாஸோ கா³யந:ஸபரிக்³ரஹ: ।
வைபஞ்சிகோ வைணிகஶ்ச வம்ஶவாத³ஸ்ததை²வ ச ॥ 4॥
மார்த³ங்கி³க: பாணவிகஸ்ததா² தா³ர்து³ரிகோ பு³தை: ⁴ ।
அவநத்³த⁴விதா⁴வேஷ குதப:ஸமுதா³ஹ்ரு’த:॥ 5॥ 11/22

உத்தமாத⁴மமத்⁴யாபி⁴ஸ்ததா² ப்ரக்ரு’திபி⁴ர்யுத: ।
குதபோ நாட்யயோகே³ து நாநாதே³ஶஸமாஶ்ரய:॥ 6॥
ஏவம் கா³நம் ச வாத்³யம் ச நாட்யம் ச விவிதா⁴ஶ்ரயம் ।
அலாதசக்ரப்ரதிமம் கர்தவ்யம் நாட்யயோக்த்ரு’பி: ⁴ ॥ 7॥
யத்து தந்த்ரீக்ரு’தம் ப்ரோக்தம் நாநாதோத்³யஸமாஶ்ரயம் ।
கா³ந்த⁴ர்வமிதி தஜ்ஜ்ஞேயம் ஸ்வரதாலபதா³த்மகம் ॥ 8॥
அத்யர்த²மிஷ்டம் தே³வாநாம் ததா² ப்ரீதிகரம் புந: ।
க³ந்த⁴ர்வாணாம் ச யஸ்மாத்³தி⁴ தஸ்மாத்³க³ந்த⁴ர்வமுச்யதே ॥ 9॥
அஸ்ய யோநிர்ப⁴வேத்³கா³நம் வீணா வம்ஶஸ்ததை²வ ச ।

ஏதேஷாம் சைவ வக்ஷ்யாமி விதி⁴ம் ஸ்வரஸமுத்தி²தம் ॥ 10॥
கா³ந்த⁴ர்வம் த்ரிவித⁴ம் வித்³யாத்ஸ்வரதாலபதா³த்மகம் ।
த்ரிவித⁴ஸ்யாபி வக்ஷ்யாமி லக்ஷணம் கர்ம சைவ ஹி ॥ 11॥
த்³வ்யதி⁴ஷ்டா²நா:ஸ்வரா வைணா: ஶாரீராஶ்ச ப்ரகீர்திதா: ।
ஏதேஷாம் ஸம்ப்ரவக்ஷ்யாமி விதா⁴நம் லக்ஷணாந்விதம் ॥ 12॥
ஸ்வரா க்³ராமௌ மூர்ச்ச²நாஶ்ச தாநா:ஸ்தா²நாநி வ்ரு’த்தய: ।
ஶுஷ்கம் ஸாதா⁴ரணே வர்ணா ஹ்யலங்காராஶ்ச தா⁴தவ:॥ 13॥
ஶ்ருதயோ யதயஶ்சைவ நித்யம் ஸ்வரக³தாத்மகா: ।
தா³ரவ்யாம் ஸமவாயஸ்து வீணாயாம் ஸமுதா³ஹ்ரு’த:॥ 14॥
ஸ்வரா க்³ராமாவலங்காரா வர்ணா:ஸ்தா²நாநி ஜாதய: ।
ஸாதா⁴ரணே ச ஶரீர்யாம் வீணாயாமேஷ ஸங்க்³ரஹ:॥ 15॥
வ்யஞ்ஜநாநி ஸ்வரா வர்ணா:ஸந்த⁴யோऽத² விப⁴க்தய: ।
நாமாக்²யாதோபஸர்கா³ஶ்ச நிபாதாஸ்தத்³தி⁴தா: க்ரு’த:॥ 16॥
ச²ந்தோ³விதி⁴ரலங்காரா ஜ்ஞேய: பத³க³தோ விதி:⁴ ।
நிப³த்³த⁴ம் சாநிப³த்³த⁴ம் ச த்³விவித⁴ம் தத்பத³ம் ஸ்ம்ரு’தம் ॥ 17॥
த்⁴ருவஸ்த்வாவாபநிஷ்காமௌ விக்ஷேபோऽத² ப்ரவேஶநம் ।
ஶம்யா தால:ஸந்நிபாத: பரிவர்த:ஸவஸ்துக:॥ 18॥
மாத்ரா ப்ரகரணாங்கா³நி விவாரீ யதயோ லயா: ।
கீ³தயோऽவயவா மார்கா:³ பாத³மார்கா:³ஸபாணய:॥ 19॥
இத்யேகவிம்ஶதிவித⁴ம் ஜ்ஞேயம் தாலக³தம் பு³தை: ⁴ ।
கா³ந்த⁴ர்வஸங்க்³ரஹோ ஹ்யேஷ விஸ்தரம் து நிபோ³த⁴த ॥ 20॥
தத்ர ஸ்வரா: -
ஷட்³ஜஶ்ச ரு’ஷப⁴ஶ்சைவ கா³ந்தா⁴ரோ மத்⁴யமஸ்ததா² ।
பஞ்சமோ தை⁴வதஶ்சைவ ஸப்தமோऽத² நிஷாத³வாந் ॥ 21॥
சதுர்வித⁴த்வமேதேஷாம் விஜ்ஞேயம் கா³நயோக்த்ரு’பி: ⁴ ।
வாதீ³சைவாத²ஸம்வாதீ³ விவாதீ³ சாநுவாத்³யபி ॥ 22॥
ஸம்வாதோ³ மத்⁴யமக்³ராமே பஞ்சமஸ்யர்ஷப⁴ஸ்ய ச ।
ஷட்³ஜக்³ராமே து ஷட்³ஜஸ்ய ஸம்வாத:³ பஞ்சமஸ்ய ச ॥ 23॥

திஸ்ரோ த்³வே ச சதஸ்ரஶ்ச சதஸ்ரஸ்திஸ்ர ஏவ ச ।
த்³வே சைவாத்³ய சதஸ்ரஶ்ச ஷட்³ஜக்³ராமே ப⁴வேத்³விதி: ⁴ ॥ 24॥
சது:ஶ்ருதிர்ப⁴வேத் ஷட்³ஜ ரு’ஷப⁴ஸ்த்ரிஶ்ருதி:ஸ்ம்ரு’த: ।
த்³விஶ்ருதிஶ்சைவ கா³ந்தா⁴ரோ மத்⁴யமஶ்ச சது:ஶ்ருதி:॥ 25॥
பஞ்சமஸ்தத்³வதே³வ ஸ்யாத் த்ரிஶ்ருதிர்தை⁴வதோ மத: ।
த்³விஶ்ருதிஶ்ச நிஷாத:³ஸ்யாத் ஷட்³ஜக்³ராமே விதி⁴ர்ப⁴வேத் ॥ 26॥
அத²மூர்ச்ச²நா: த்³வைக்³ராமிக்யஶ்சதுர்த³ஶ -

ஆதா³வுத்தரமந்த்³ரா ஸ்யாத்³ரஜநீ சோத்தராயதா ।
சதுர்தீ² ஶுத்³த⁴ஷட்³ஜா து பஞ்சமீ மத்ஸரீக்ரு’தா ॥ 27॥
அஶ்வக்ராந்தா ததா²ஷஷ்டீ²ஸப்தமீ சாபி⁴ருத்³க³தா ।
ஷட்³ஜக்³ராமாஶ்ரிதா ஹ்யேதா விஜ்ஞேயா:ஸப்தமூர்ச்ச²நா:॥ 28॥
ஷட்³ஜே சோத்தரமந்த்³ரா ஸ்யாத்³ரு’ஷபே⁴ சாபி⁴ருத்³க³தா ।
அஶ்வக்ராந்தா து கா³ந்தா⁴ரே மத்⁴யமே மத்ஸரீக்ரு’தா ॥ 29॥
பஞ்சமே ஶுத்³த⁴ஷட்³ஜா ஸ்யாத்³தை⁴வதே சோத்தராயதா ।
நிஷாதே³ ரஜநீ ச ஸ்யாதி³த்யேதா:ஷட்³ஜமூர்ச்ச²நா:॥ 30॥
அத² மத்⁴யமக்³ராமே -

ஸௌவீரீ ஹரிணாஶ்வா ச ஸ்யாத்கலோபநதா ததா² ।
ஶுத்³த⁴மத்⁴யா ததா² மார்கீ³ பௌரவீ ஹ்ரு’ஷ்யகா ததா² ।
மத்⁴யமக்³ராமஜா ஹ்யேதா விஜ்ஞேயா:ஸப்தமூர்ச்ச²நா:॥ 31॥
அபி ச -

க்ரமயுக்தா:ஸ்வரா:ஸப்த மூர்ச்ச²நேத்யபி⁴ஸம்ஜ்ஞிதா: ।
ஷட்பஞ்சஸ்வரகாஸ்தாநா:ஷாட³வௌடு³விதாஶ்ரயா:॥ 32॥
ஸாதா⁴ரணக்ரு’தாஶ்சைவ காகலீஸமலங்க்ரு’தா: ।
அந்தரஸ்வரஸம்யுக்தா மூர்ச்ச²நா க்³ராமயோர்த்³வயோ:॥ 33॥
யதா² -
சா²யாஸு ப⁴வதி ஶீதம் ப்ரஸ்வேதோ³ ப⁴வதி சாதபஸ்த²ஸ்ய ।
ந ச நாக³தோ வஸந்தோ ந ச நி:ஶேஷ: ஶிஶிரகால:॥ 34॥

ப⁴வதஶ்சாத்ர -

அந்தரஸ்வரஸம்யோகோ³ நித்யமாரோஹிஸம்ஶ்ரய: ।
கார்யோ ஹ்யல்போ விஶேஷேண நாவரோஹீ கதா³சந ॥ 35॥
க்ரியமாணோऽவரோஹீ ஸ்யாத³ல்போ வா யதி³ வா ப³ஹு: ।
ஜாதிராக³ம் ஶ்ருதிம் சைவ நயந்தே த்வந்தரஸ்வரா:॥ 36॥ இதி॥
ஜாதீரிதா³நீம் வக்ஷ்யாம: ।
ஸ்வரஸாதா⁴ரணக³தாஸ்திஸ்ரோ ஜ்ஞேயாஸ்து ஜாதய: ।
மத்⁴யமா பஞ்சமீ சைவ ஷட்³ஜமத்⁴யா ததை²வ ச ॥ 37॥
ஆஸாமம்ஶாஸ்து விஜ்ஞேயா:ஷட்³ஜமத்⁴யமபஞ்சமா: ।
யதா²ஸ்வம் து³ர்ப³லதரா வ்யக்தா ஸா பஞ்சமீ ததா²॥ 38॥
ஜாதயோऽஷ்டாத³ஶேத்யேவம் ப்³ரஹ்மணாபி⁴ஹிதம் புரா ।
தாஸ்த்வஹம் வர்தயிஷ்யாமி க்³ரஹாம்ஶாதி³விபா⁴க³த:॥ 39॥
ஷாட்³ஜீ சைவார்ஷபீ⁴ சைவ தை⁴வத்யத² நிஷாதி³நீ ।
ஷட்³ஜோதீ³ச்யவதீ சைவ ததா²வை ஷட்³ஜகைஶிகீ ॥ 40॥
ஷட்³ஜமத்⁴யா ததா²சைவ ஷட்³ஜக்³ராமஸமாஶ்ரயா: ।
அத ஊர்த்⁴வம் ப்ரவக்ஷ்யாமி மத்⁴யமக்³ராமஸம்ஶ்ரிதா:॥ 41॥
கா³ந்தா⁴ரீ மத்⁴யமா சைவ கா³ந்தா⁴ரோதீ³ச்யவா ததா² ।
பஞ்சமீ ரக்தகா³ந்தா⁴ரீ ததா² கா³ந்தா⁴ரபஞ்சமீ ॥ 42॥
மத்⁴யமோதீ³ச்யவா சைவ நந்த³யந்தி ததை²வ ச ।
கர்மாரவீ ச விஜ்ஞேயா ததா²ந்த்⁴ரீ கைஶிகீ மதா ॥ 43॥
ஸ்வரஸாதா⁴ரணக³தாஸ்திஸ்ரோ ஜ்ஞேயாஸ்து ஜாதய: ।
மத்⁴யமா ஷட்³ஜமத்⁴யா ச பஞ்சமீ சைவ ஸூரிபி: ⁴ ॥ 44॥
ஆஸாமம்ஶாஸ்து விஜ்ஞேயா:ஷட்³ஜமத்⁴யமபஞ்சமா: ।
யதா²ஸ்வம் து³ர்ப³லதரம் வ்யத்யாஸாத்த்வத்ர பஞ்சமீ ॥ 45॥
ஶுத்³தா⁴ விக்ரு’தாஶ்சைவ ஹி ஸமவாயாஜ்ஜாதயஸ்து ஜாயந்தே ।
புநரேவாஶுத்³த⁴க்ரு’தா ப⁴வந்த்யதை²காத³ஶாந்யாஸ்து ॥ 46॥
தாஸாம் யந்நிர்வ்ரு’த்தா:ஸ்வரேஷ்வதா²ம்ஶேஷு ஜாதிஷு ச ஜாதி: ।
தத்³வக்ஷ்யாமி யதா²வத்ஸங்க்ஷேபேண க்ரமேணேஹ ॥ 47॥

பரஸ்பரவிநிஷ்பந்நா ஜ்ஞேயா ஹ்யேவம் து ஜாதய: ।
ப்ரு’த²க்³லக்ஷணஸம்யுக்தா த்³வைக்³ராமிகா:ஸ்வராஶ்ரயா:॥ 48॥
சதஸ்ரோ ஜாதயோ நித்யம் ஜ்ஞேயா:ஸப்தஸ்வரா பு³தை: ⁴ ।
சதஸ்ர:ஷட்ஸ்வரா ஜ்ஞேயா:ஸ்ம்ரு’தா: பஞ்சஸ்வரா த³ஶ ॥ 49॥
மத்⁴யமோதீ³ச்யவா சைவ ததா²வை ஷட்³ஜகைஶிகீ ।
கார்மாரவீ ச ஸம்பூர்ணா ததா² கா³ந்தா⁴ரபஞ்சமீ ॥ 50॥
ஷாட்³ஜ்யாந்த்⁴ரீ நந்த³யந்தீ ச கா³ந்தா⁴ரோதீ³ச்யவா ததா² ।
சதஸ்ர:ஷட்ஸ்வரா ஹ்யேதா: ஜ்ஞேயா: பஞ்ச ஸ்வரா த³ஶ ॥ 51॥
நைஷாதீ³ சார்ஷபீ⁴ சைவ தை⁴வதீ ஷட்³ஜமத்⁴யமா ।
ஷட்³ஜோதீ³ச்யவதீ சைவ பஞ்ச ஷட்³ஜாஶ்ரிதா:ஸ்ம்ரு’தா:॥ 52॥
கா³ந்தா⁴ரீ ரக்தகா³ந்தா⁴ரீ மத்⁴யமா பஞ்சமீ ததா² ।
கைஶிகீ சைவ பஞ்சைதா மத்⁴யமக்³ராமஸம்ஶ்ரயா:॥ 53॥
யாஸ்தா:ஸப்தஸ்வரா ஜ்ஞேயா யாஶ்சைதா:ஷட்ஸ்வரா:ஸ்ம்ரு’தா: ।
கதா³சித் ஷாட³வீபூ⁴தா: கதா³சிச்சௌடு³வே மதா:॥ 54॥
ஷட்³ஜக்³ராமே து ஸம்பூர்ணா விஜ்ஞேயா ஷட்³ஜகைஶிகீ ।
ஷட்ஸ்வரா சைவ விஜ்ஞேயா ஷாட்³ஜீ கா³ந்தா⁴ரயோக³த:॥ 55॥
கா³ந்தா⁴ரபஞ்சமீ சைவ மத்⁴யமோதீ³ச்யவா ததா² ।
புநஶ்ச ஷட்ஸ்வரா ஜ்ஞேயா கா³ந்தா⁴ரோதீ³ச்யவா பு³தை: ⁴ ॥ 56॥
ஆந்த்⁴ரீ ச நந்த³யந்தீ ச மத்⁴யமக்³ராமஸம்ஶ்ரயா: ।
ஏவமேதா பு³தை⁴ர்ஜ்ஞேயா த்³வைக்³ராமிக்யோऽபி ஜாதய:॥ 57॥
அத ஊர்த்⁴வம் ப்ரவக்ஷ்யாமி தாஸாமம்ஶவிகல்பநம் ।
ஷட்ஸ்வரா:ஸப்தமே ஹ்யம்ஶே நேஷ்யந்தே ஷட்³ஜமத்⁴யமா:॥ 58॥
ஸம்வாத்³யலோபாத்³கா³ந்தா⁴ரே தத்³வதே³வ ஹி நேஷ்யதே ।
கா³ந்தா⁴ரீரக்தகா³ந்தா⁴ரீகைஶிகீநாம் து பஞ்சம:॥ 59॥
ஷட்³ஜாயாம் சைவ கா³ந்தா⁴ரமம்ஶகம் வித்³தி⁴ ஷாட³வம் ।
ஷாட³வம் தை⁴வதே நாஸ்தி ஷட்³ஜோதீ³ச்யாமதா²ம்ஶகே ॥ 60॥
ஸம்வாத்³யலோபாத்ஸப்தைதா:ஷாட்ஸ்வர்யேண விவர்ஜிதா: ।
கா³ந்தா⁴ரீரக்தகா³ந்தா⁴ர்யோ:ஷட்³ஜமத்⁴யமபஞ்சமா:॥ 61॥

ஸப்தமஶ்சைவ விஜ்ஞேயோ யேஷு நௌடு³விதம் ப⁴வேத் ।
த்³வௌ ஷட்³ஜமத்⁴யமாம்ஶோ து கா³ந்தா⁴ரோऽத² நிஷாத³வாந் ॥ 62॥
ரு’ஷப⁴ஶ்சைவ பஞ்சம்யாம் கைஶிக்யாம் சைவ தை⁴வத: ।
ஏவம் து த்³வாத³ஶைவேஹ வர்ஜ்யா: பஞ்ச ஸ்வரா:ஸதா³॥ 63॥
தாஸ்த்வநௌடு³விதா நித்யம் கர்தவ்யா ஹி ஸ்வராஶ்ரயா: ।
ஸர்வஸ்வராணாம் நாஶஸ்து விஹிதஸ்த்வத² ஜாதிஷு ॥ 64॥
ந மத்⁴யமஸ்ய நாஶஸ்து கர்தவ்யோ ஹி கதா³சந ।
ஸர்வஸ்வராணாம் ப்ரவரோ ஹ்யநாஶீ மத்⁴யம:ஸ்ம்ரு’த: ।
கா³ந்த⁴ர்வகல்பே விஹித:ஸாமஸ்வபி ச மத்⁴யம:॥ 65॥
த³ஶகம் ஜாதிலக்ஷணம் -

க்³ரஹாம்ஶௌ தாரமந்த்³ரௌ ச ந்யாஸோऽபந்யாஸ ஏவ ச ।
அல்பத்வம் ச ப³ஹுத்வம் ச ஷாட³வௌடு³விதே ததா²॥ 66॥
அத² க்³ரஹா: ।
க்³ரஹாஸ்து ஸர்வஜாதீநாமம்ஶவத்பரிகீர்திதா: ।
யத்ப்ரவ்ரு’த்தம் ப⁴வேத்³கே³யமம்ஶோ க்³ரஹவிகல்பித:॥ 67॥
தத்ராம்ஶோ நாம -

யஸ்மிந் ப⁴வதி ராக³ஶ்ச யஸ்மாச்சைவ ப்ரவர்ததே ।
மந்த்³ரஶ்ச தாரமந்த்³ரஶ்ச யோऽத்யர்த²ம் சோபலப்⁴யதே ॥ 68॥
க்³ரஹாபந்யாஸவிந்யாஸஸம்ந்யாஸந்யாஸகோ³சர: ।
அநுவ்ரு’த்தஶ்ச யஸ்யேஹ ஸோம்ऽஶ:ஸ்யாத்³த³ஶலக்ஷண:॥ 69॥
பஞ்சஸ்வரபரா தாரக³திர்யதா²
அம்ஶாத்தாரக³திம் வித்³யாதா³சதுர்த²ஸ்வராதி³ஹ ।
ஆ பஞ்சமாத்பஞ்சமாத்³வா நாத:பரமிஹேஷ்யதே ॥ 70॥
த்ரிதா⁴ மந்த்³ரக³தி: । அம்ஶபரா ந்யாஸபரா அபரந்யாஸபரா சேதி ।
மந்த்³ரஸ்த்வம்ஶபரோ நாஸ்தி ந்யாஸௌ து த்³வௌ வ்யவஸ்தி²தௌ ।
கா³ந்தா⁴ரந்யாஸலிங்கே³ து த்³ரு’ஷ்டமார்ஷப⁴ஸேவநம் ॥ 71॥
அத² ந்யாஸ ஏகவிம்ஶதிஸங்க்²ய: । அங்க³ஸமாப்தௌ ந்யாஸ: ।
தத்³வத³பந்யாஸோ ஹ்யங்க³மத்⁴யே ஷட்பஞ்சாஶத்ஸங்க்²ய: ।

யதா² -
ந்யாஸோऽங்க³ஸமாப்தௌ ஸ சைகவிம்ஶதிஸங்க்²யஸ்ததா² ।
16அக்ஷராணி ஷட்பஞ்சாஶத்ஸங்க்²யோऽபந்யாஸோऽங்க³மத்⁴யே ப⁴வேத் ॥ 72॥
தத்ர ப்ரத²மம் விதா³ரீமத்⁴யே ந்யாஸஸ்வரப்ரயுக்தஸ்து ।
விவத³நஶீலம் முக்த்வா ஸம்ந்யாஸ: ஸோऽபி⁴தா⁴தவ்ய: ।
க்ரு’த்வா பதா³வஸாநே விந்யாஸாத்க்வாபி விந்யாஸ:॥ 73॥
ததா² -
அல்பத்வேऽத² ப³ஹுத்வே ப³லவத³ப³லதா விநிஶ்சயாதே³வ ।
ஜாதிஸ்வரைஸ்து நித்யம் ஜாத்யல்பத்வம் த்³விவித⁴மேதத் ॥ 74॥
ஸஞ்சாராம்ஶே ப³லஸ்தா²நாமல்பத்வே து³ர்ப³லாஸு ச ।
ந்யாஸஶ்சாந்தரமார்க³ஸ்து ஜாதீநாம் வ்யக்திகாரக:॥ 75॥
பஞ்சஸ்வரமௌடு³விதம் விஜ்ஞேயம் த³ஶவித⁴ம் ப்ரயோக³ஜ்ஞை: ।
த்ரிம்ஶத்ப்ரகாரவிஹிதம் பூர்வோக்தம் லக்ஷணம் சாஸ்ய ॥ 76॥
ஷட்ஸ்வரஸ்ய ப்ரயோகோ³ऽஸ்தி ததா² பஞ்சஸ்வரஸ்ய ச ।
சது:ஸ்வரப்ரயோகோ³ऽபி ஹ்யவக்ரு’ஷ்டத்⁴ருவாஸ்விஹ ॥ 77॥
த்³வைக்³ராமிகீணாம் ஜாதீநாம் ஸர்வாஸாமபி நித்யஶ: ।
அம்ஶாஸ்த்ரிஷஷ்டிர்விஜ்ஞேயாஸ்தேஷாம் சைவாம்ஶவத்³ க்³ரஹா:॥ 78॥
அம்ஶக்³ரஹமிதா³நீம் வக்ஷ்யாம: । தத்ர -

மத்⁴யமோதீ³ச்யவாயாஸ்து நந்த³யந்த்யாஸ்ததை²வ ச ।
ததா² கா³ந்தா⁴ரபஞ்சம்யா: பஞ்சமோம்ऽஶோ க்³ரஹஸ்ததா²॥ 79॥
தை⁴வத்யாஶ்ச ததா²ஹ்யம்ஶௌ விஜ்ஞேயௌ தை⁴வதர்ஷபௌ⁴ ।
பஞ்சம்யாஶ்ச ததா² ஜ்ஞேயௌ க்³ரஹாம்ஶௌ பஞ்சமர்ஷபௌ⁴ ॥ 80॥
கா³ந்தா⁴ரோதீ³ச்யவாயாஸ்து க்³ரஹாம்ஶௌ ஷட்³ஜமத்⁴யமௌ ।
ஆர்ஷப்⁴யாஶ்ச க்³ரஹா அம்ஶா தை⁴வதர்ஷப⁴ஸப்தமா:॥ 81॥
கா³ந்தா⁴ரஶ்ச நிஷாத³ஶ்ச ஹ்யார்ஷப⁴ஶ்ச ததா²பர: ।
நிஷாதி³ந்யாஸ்த்ரயோ ஹ்யேதே க்³ரஹா அம்ஶாஶ்ச கீர்திதா:॥ 82॥
ஷட்³ஜபஞ்சமகா³ந்தா⁴ரைஸ்த்ரிபி⁴ரேவ ப்ரகீர்திதா: ।
அம்ஶைர்க்³ரஹைஸ்ததா²சைவ விஜ்ஞேயா ஷட்³ஜகைஶிகீ ॥ 83॥

ஷட்³ஜஶ்ச மத்⁴யமஶ்சைவ நிஷாதோ³தை⁴வதஸ்ததா² ।
ஷட்³ஜோதீ³ச்யவதீஜாதேர்க்³ரஹா அம்ஶாஶ்ச கீர்திதா:॥ 84॥
பஞ்சமஶ்சார்ஷப⁴ஶ்சைவ நிஷாதோ³தை⁴வதஸ்ததா² ।
கார்மாரவ்யா பு³தை⁴ரம்ஶா க்³ரஹாஶ்ச பரிகீர்திதா:॥ 85॥
கா³ந்தா⁴ரஶ்சார்ஷப⁴ஶ்சைவ பஞ்சமோऽத² நிஷாத³வாந் ।
சத்வரோம்ஶா ப⁴வந்த்யாந்த்⁴ர்யா க்³ரஹாஶ்சைவ ததை²வ ஹி ॥ 86॥
ஷட்³ஜஶ்சாத²ர்ஷப⁴ஶ்சைவ மத்⁴யம: பஞ்சமஸ்ததா² ।
மத்⁴யமாயா க்³ரஹா ஜ்ஞேயா அம்ஶாஶ்சைவ ஸதை⁴வதா:॥ 87॥
நிஷாத³ஷட்³ஜகா³ந்தா⁴ரமத்⁴யமா: பஞ்சமஸ்ததா² ।
கா³ந்தா⁴ரீரக்தகா³ந்தா⁴ர்யோர்க்³ரஹா அம்ஶா: ப்ரகீர்திதா:॥ 88॥
ஷட்³ஜீ தை⁴வதகா³ந்தா⁴ரஷட்³ஜமத்⁴யமபஞ்சமை: ।
க்³ரஹைரம்ஶைஶ்ச விஜ்ஞேயா விக்ரு’தா ஸ்வரயோக³த:॥ 89॥
கைஶிக்யாஶ்சார்ஷப⁴ம் ஹித்வா க்³ரஹாம்ஶா:ஷட் ஸ்வரா:ஸ்ம்ரு’தா: ।
ஸப்தஸ்வரக்³ரஹாம்ஶா து விஜ்ஞேயா ஷட்³ஜமத்⁴யமா ॥ 90॥
ஏதே த்ரிஷஷ்டிர்விஜ்ஞேயா:ஸர்வாஸ்வம்ஶாஸ்து ஜாதிஷு ।
அம்ஶவச்ச க்³ரஹாஸ்தாஸாம் ஸர்வாஸாமேவ நித்யஶ:॥ 91॥
ஸர்வாஸாமேவ ஜாதீநாம் த்ரிஜாதிஸ்து க³ண:ஸ்ம்ரு’த: ।
தே ச ஸப்த க³ணா ஜ்ஞேயா வர்த⁴மாநஸ்வரா பு³தை: ⁴ ॥ 92॥
ஏகஸ்வரோ த்³விஸ்வரஶ்ச த்ரிஸ்வரோऽத² சது:ஸ்வர: ।
பஞ்சஸ்வரஶ்சதுர்தா²ஸ்யாதே³கதா⁴ ஸப்தஷட்ஸ்வரௌ ॥ 93॥
ஏதது³க்தம் மயா த்வாஸாம் க்³ரஹாம்ஶபரிகல்பநம் ।
புநஶ்சைவ ப்ரவக்ஷ்யாமி ந்யாஸாபந்யாஸயோக³த:॥ 94॥
பஞ்சாம்ஶா து ப⁴வேத் ஷாட்³ஜீ நிஷாத³ர்ஷப⁴வர்ஜிதா ।
அபந்யாஸோ ப⁴வேத³த்ர கா³ந்தா⁴ர: பஞ்சமஸ்ததா²॥ 95॥
ந்யாஸஶ்சாத்ர ப⁴வேத் ஷட்³ஜோ லோப்ய:ஸப்தம ஏவ ச ।
ஷட்³ஜகா³ந்தா⁴ரஸஞ்சார:ஷட்³ஜதை⁴வதயோஸ்ததா²॥ 96॥
ஷாட³வம் ஸப்தமோபேதமல்பௌ வை ஸப்தமர்ஷபௌ⁴ ।
கா³ந்தா⁴ரஸ்ய ச பா³ஹுல்யம் த்வத்ர கார்யம் ப்ரயோக்துபி: ⁴ ॥ 97॥

ஆர்ஷப்⁴யாம்ரு’ஷப⁴ஸ்த்வம்ஶோ நிஷாதோ³தை⁴வதஸ்ததா² ।
ஏத ஏவ ஹ்யபந்யாஸா ந்யாஸஶ்சாப்ய்ரு’ஷப:⁴ ஸ்ம்ரு’த: ।
ஷட்பஞ்சஸ்வரதா சாத்ர ஷட்³ஜபஞ்சமயோர்விநா ॥ 98॥
தை⁴வத்யாம் தை⁴வதோ ந்யாஸஸ்த்வம்ஶாவ்ரு’ஷப⁴தை⁴வதோ ।
அபந்யாஸா ப⁴வந்த்யத்ர தை⁴வதார்ஷப⁴மத்⁴யமா:॥ 99॥
ஷட்³ஜபஞ்சமஹீநம் து பாஞ்ச்ஸ்வர்யம் விதீ⁴யதே ।
பஞ்சமேந விநா சைவ ஷாட³வம் பரிகீர்திதம் ॥ 100॥
ஆரோஹிணௌ ச தௌ கார்யௌ லங்க⁴நீயௌ ததை²வ ச ।
நிஷாத³ஶ்சர்ஷப⁴ஶ்சைவ கா³ந்தா⁴ரோ ப³லவாம்ஸ்ததா²॥ 101॥
நிஷாதி³ந்யாம் நிஷாதோ³ம்ऽஶோ ஸகா³ந்தா⁴ரர்ஷப⁴ஸ்ததா² ।
ஏத ஏவ ஹ்யபந்யாஸா ந்யாஸஶ்சைவாத்ர ஸப்தம:॥ 102॥
தை⁴வத்யா இவ கர்தவ்யே ஷாட³வௌடு³விதே ததா² ।
தத்³வச்ச லங்க⁴நீயௌ து ப³லவந்தௌ ததை²வ ச ॥ 103॥
அம்ஶாஸ்து ஷட்³ஜகைஶிக்யா:ஷட்³ஜகா³ந்தா⁴ரபஞ்சமா: ।
அபந்யாஸா ப⁴வந்த்யத்ர ஷட்³ஜபஞ்சமஸப்தமா:॥ 104॥
கா³ந்தா⁴ரஶ்ச ப⁴வேந்ந்யாஸோ ஹைநஸ்வர்யம் ந சாத்ர து ।
தௌ³ர்ப³ல்யம் சாத்ர கர்தவ்யம் தை⁴வத(மத்⁴யம)ஸ்யார்ஷப⁴ஸ்ய ச ॥ 105॥
ஷட்³ஜஶ்ச மத்⁴யமஶ்சைவ நிஷாதோ³தை⁴வதஸ்ததா² ।
ஸ்யு:ஷட்³ஜோதீ³ச்யவாம்ஶாஸ்து ந்யாஸஶ்சைவ து மத்⁴யம:॥ 106॥
அபந்யாஸோ ப⁴வத்யஸ்ய தை⁴வத:ஷட்³ஜ ஏவ ச ।
பரஸ்பராம்ஶக³மநமிஷ்டதஶ்ச விதீ⁴யதே ॥ 107॥
ஷாட்ஸ்வர்யம்ரு’ஷபா⁴பேதம் கார்யம் கா³ந்த⁴ர்வவேதி³பி: ⁴ ।
பஞ்சமார்ஷப⁴ஹீநம் து பாஞ்சஸ்வர்யம் து தத்ர வை ॥ 108॥
ஷட்³ஜஶ்சாப்ய்ரு’ஷப⁴ஶ்சைவ கா³ந்தா⁴ரஶ்ச ப³லீ ப⁴வேத் ।
கா³ந்தா⁴ரஸ்ய ச பா³ஹுல்யம் மந்த்³ரஸ்தா²நே விதீ⁴யதே ॥ 109॥
ஸர்வேம்ஶா:ஷட்³ஜமத்⁴யாயாமபந்யாஸாஸ்ததை²வ ச ।
ஷட்³ஜஶ்ச மத்⁴யமஶ்சாபி ந்யாஸௌ நார்யௌ ப்ரயோக்த்ரு’பி:⁴ ॥ 110॥

கா³ந்தா⁴ரஸப்தமாபேதம் பாஞ்சஸ்வர்யம் விதீ⁴யதே ।
ஷாட³வம் ஸப்தமாபேதம் கார்யம் சாத்ர ப்ரயோக³த:॥ 111॥
ஸர்வஸ்வராணாம் ஸஞ்சார இஷ்டதஸ்து விதீ⁴யதே ।
ஷட்³ஜக்³ராமாஶ்ரிதா ஹ்யேதா விஜ்ஞேயா:ஸப்த ஜாதய:॥ 112॥
அத: பரம் ப்ரவக்ஷ்யாமி மத்⁴யமக்³ராமஸம்ஶ்ரயா: ।
கா³ந்தா⁴ர்யா: பஞ்ச ஏவாம்ஶா தை⁴வதர்ஷப⁴வர்ஜிதா:॥ 113॥
ஷட்³ஜஶ்ச பஞ்சமஶ்சைவ ஹ்யபந்யாஸௌ ப்ரகீர்திதௌ ।
கா³ந்தா⁴ரஶ்ச ப⁴வேந்ந்யாஸ:ஷாட³வம் சர்ஷப⁴ம் விநா ॥ 114॥
தை⁴வதர்ஷப⁴யோர்ஹீநம் ததா² சௌடு³விதம் ப⁴வேத் ।
லங்க⁴நீயௌ ச தௌ நித்யமார்ஷபா⁴த்³தை⁴வதம் வ்ரஜேத் ।
விஹிதஸ்த்விதி கா³ந்தா⁴ர்யா:ஸ்வரந்யாஸாம்ஶகோ³சர:॥ 115॥
லக்ஷணம் ரக்தகா³ந்தா⁴ர்யா கா³ந்தா⁴ர்யா ஏவ யத்ஸ்ம்ரு’தம் ।
தை⁴வதோ ப³லவாநத்ர தௌ³ர்ப³ல்யம் தஸ்ய லோபத:॥ 116॥
கா³ந்தா⁴ரஷட்³ஜயோஶ்சாத்ர ஸஞ்சாரஶ்சார்ஷபா⁴த்³விநா ।
அபந்யாஸஸ்ததா²சைவ மத்⁴யமஸ்து விதீ⁴யதே ॥ 117॥
கா³ந்தா⁴ரோதீ³ச்யவாம்ஶௌ து விஜ்ஞேயௌ ஷட்³ஜமத்⁴யமௌ ।
பாஞ்சஸ்வர்யம் ந சைவாத்ர ஷாட்ஸ்வர்யம்ரு’ஷப⁴ம் விநா ॥ 118॥
கார்யஶ்சாந்தரமார்க³ஶ்ச ந்யாஸோபந்யாஸ ஏவ ச ।
ஷட்³ஜோதீ³ச்யவதீவத்து பாஞ்சஸ்வர்யேண ஜாதுசித் ॥ 119॥
மத்⁴யமாயா ப⁴வந்த்யம்ஶா விநா கா³ந்தா⁴ரஸப்தமௌ ।
ஏத ஏவ ஹ்யபந்யாஸா ந்யாஸஶ்சைவ து மத்⁴யம:॥ 120॥
கா³ந்தா⁴ரஸப்தமாபேதம் பாஞ்சஸ்வர்யம் விதீ⁴யதே ।
ஷாட³வம் சாப்யகா³ந்தா⁴ரம் கர்தவ்யம் து ப்ரயோக³த:॥ 121॥
ஷட்³ஜமத்⁴யமயோஶ்சாத்ர கார்யம் பா³ஹுல்யமேவ ஹி ।
கா³ந்தா⁴ரலங்க⁴நம் சாத்ர கார்யம் நித்யம் ப்ரயோக்த்ரு’பி: ⁴ ॥ 122॥
மத்⁴யமோதீ³ச்யவா பூர்ணா ஹ்யம்ஶ ஏகஸ்து பஞ்சம: ।
ஶேஷோ விதி⁴ஸ்து கர்தவ்யோ கா³ந்தா⁴ரோதீ³ச்யவாம் க³த:॥ 123॥
த்³வாவம்ஶாவத² பஞ்சம்யாம்ரு’ஷப:⁴ பஞ்சமஸ்ததா² ।

ஸ(ரு’)நிஷாதா³வபந்யாஸௌ ந்யாஸஶ்சைவ து பஞ்சம:॥ 124॥
மத்⁴யமாவத்து கர்தவ்யே ஷாட³வௌடு³விதே ததா² ।
தௌ³ர்ப³ல்யம் சாத்ர கர்தவ்யம் ஷட்³ஜகா³ந்தா⁴ரமத்⁴யமை:॥ 125॥
குர்யாத³ப்யத்ர ஸஞ்சாரம் பஞ்சமஸ்யார்ஷப⁴ஸ்ய ச ।
கா³ந்தா⁴ரக³மநம் சைவ கார்யம் த்வல்பஶ்ச (ல்பம் ச)
ஸப்தம: (மாத்)॥ 126॥
அத² கா³ந்தா⁴ரபஞ்சம்யா: பஞ்சமோம்ऽஶ: ப்ரகீர்தித: ।
தாரக³த்யா து ஷட்³ஜோऽபி கதா³சிந்நாதிவர்ததே ॥ 127॥
ரு’ஷப: ⁴ பஞ்சமஶ்சைவ ஹ்யபந்யாஸௌ ப்ரகீர்திதௌ ।
ந்யாஸஶ்சைவ து கா³ந்தா⁴ரோ ஸா ச பூர்ணஸ்வரா ஸதா³ ।
பஞ்சம்யா யஶ்ச கா³ந்தா⁴ர்யா:ஸஞ்சார:ஸ விதீ⁴யதே ॥ 128॥
பஞ்சமஶ்சார்ஷப⁴ஶ்சைவ கா³ந்தா⁴ரோऽத² நிஷாத³வாந் ।
சத்வாரோம்ऽஶா ப⁴வந்த்யாந்த்⁴ர்யாமபந்யாஸாஸ்த ஏவ ஹி ॥ 129॥
கா³ந்தா⁴ரஶ்ச ப⁴வேந்ந்யாஸ:ஷட்³ஜாபேதம் து ஷாட³வம் ।
கா³ந்தா⁴ரார்ஷப⁴யோஶ்சாபி ஸஞ்சாரஸ்து பரஸ்பரம் ॥ 130॥
ஸப்தமஸ்ய ச ஷஷ்ட²ஸ்ய ந்யாஸோ க³த்யநுபூர்வஶ: ।
ஷட்³ஜஸ்ய லங்க⁴நம் சாத்ர நாஸ்தி சௌடு³விதம் ஸதா³॥ 131॥
நந்த³யந்த்யா: க்ரமாந் ந்யாஸாபந்யாஸாம்ஶா: ப்ரகீர்திதா: ।
கா³ந்தா⁴ரோ மத்⁴யமஶ்சைவ பஞ்சமஶ்சைவ நித்யஶ:॥ 132॥
ஷட்³ஜோ லோப்யஶ்ச லங்க்⁴யஶ்ச நாந்த்⁴ரீஸஞ்சரணம் ப⁴வேத் ।
லங்க⁴நம் ஹ்ய்ரு’ஷப⁴ஸ்யாபி தச்ச மந்த்³ரக³தம் ஸ்ம்ரு’தம் ॥ 133॥
தாரக³த்யா து ஷட்³ஜஸ்து கதா³சிந்நாதிவர்ததே ।
கா³ந்தா⁴ரோ வா க்³ரஹ: கார்யஸ்ததா² ந்யாஸஶ்ச நித்யஶ:॥ 134॥
கார்மாரவ்யா:ஸ்ம்ரு’தா ஹ்யம்ஶா ஆர்ஷப: ⁴ பஞ்சமஸ்ததா² ।
தை⁴வதஶ்ச நிஷாத³ஶ்சாப்யபந்யாஸாஸ்த ஏவ து ।
பஞ்சமஶ்ச ப⁴வேந்ந்யாஸோ ஹைநஸ்வர்யம் ந சாத்ர து ॥ 135॥
கா³ந்தா⁴ரஸ்ய விஶேஷேண ஸர்வதோ க³மநம் ப⁴வேத் ॥ 136॥
கைஶிக்யாஸ்து ததா²ஹ்யம்ஶா:ஸர்வே சைவார்ஷப⁴ம் விநா ।

ஏத ஏவ ஹ்யபந்யாஸா ந்யாஸௌ கா³ந்தா⁴ரஸப்தமௌ ॥ 137॥
தை⁴வதேம்ஶே நிஷாதே³ ச ந்யாஸ: பஞ்சம இஷ்யதே ।
அபந்யாஸ: கதா³சித்து ரு’ஷபோ⁴ऽபி விதீ⁴யதே ॥ 138॥
ஆர்ஷபே⁴ ஷாட³வம் சாத்ர தை⁴வதர்ஷப⁴வர்ஜிதம் ।
ததா² சௌடு³விதம் குர்யாத்³ ப³லிநௌ சாந்த்யபஞ்சமௌ ॥ 139॥
தௌ³ர்ப³ல்யம்ரு’ஷப⁴ஸ்யாத்ர லங்க⁴நம் ச விஶேஷத: ।
அம்ஶவத் கல்பிதஶ்சாந்யை:ஷாட³வே து விதீ⁴யதே ।
ஷட்³ஜமத்⁴யாவத³த்ராபி ஸஞ்சாரஸ்து ப⁴வேதி³ஹ ॥ 140॥
ஏவமேதா பு³தை⁴ர்ஜ்ஞேயா ஜாதயோ த³ஶலக்ஷணா: ।
யதா² யஸ்மிந் ரஸே யாஶ்ச க³த³தோ மே நிபோ³த⁴த ॥ 141॥
॥ இதி ஜாதிவிகல்பாத்⁴யாயோऽஷ்டாவிம்ஶ:ஸமாப்த:॥

